
НЭГ. ЕРӨНХИЙ ҮНДЭСЛЭЛ
Хууль тогтоомжийн тухай хуулийн[footnoteRef:1] 18 дугаар зүйлийн 18.1 дэх хэсэгт “Хууль тогтоомжийн төслийг баталснаар тухайн хууль тогтоомжийн үйлчлэх хүрээнд хамрагдах иргэн, хуулийн этгээд, төрийн байгууллагын үйл ажиллагаанд үүсэх зардлын тооцоог тухай бүр гаргаж, зардал, үр өгөөжийн харьцааг энэ хуулийн 12.1.4-т заасан аргачлалын дагуу тодорхойлно” гэж заасны дагуу Захиргааны ерөнхий хуульд нэмэлт, өөрчлөлт оруулах тухай хуулийн төсөл батлагдсанаар уг хуулийн үйлчлэх хүрээнд хамаарах иргэн, хуулийн этгээд, төрийн байгууллагын үйл ажиллагаанд үүсэх зардлыг Засгийн газрын 2016 оны 59 дүгээр тогтоолын 4 дүгээр хавсралтаар батлагдсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал” /цаашид “аргачлал” гэх/-ыг баримтлан зардлын тооцоог хийв. [1:  “Төрийн мэдээлэл” эмхэтгэлийн  2023 оны 02 дугаар сарын 01-ний өдрийн 5 дугаарт нийтлэгдсэн.] 

Шүүх шинжилгээний тухай хуульд нэмэлт, өөрчлөлт оруулах тухай хуулийн төсөл батлагдсанаар уг хуулийг хэрэгжүүлэх хуулийн этгээд, иргэн, төрийн байгууллагад үүсэх зардал, ачааллыг тооцож, үүнийг хялбарчлах, бууруулах талаар санал боловсруулахад энэхүү тайлан чиглэгдэнэ.  
Хуулийн төслөөс иргэн, хуулийн этгээдийн хүлээж буй үүрэг, төрийн байгууллагын гүйцэтгэх чиг үүргийг тодорхойлохдоо уг хуулийн төсөл нь “нэмэлт, өөрчлөлт” хэлбэрээр бичигдэж байгаа буюу уг харилцаа нь нэгэнт өмнө нь хуулиар зохицуулагдсан харилцаа байх тул шинээр буюу өмнө нь гүйцэтгэж байгаагүй үүрэг болон өмнө гүйцэтгэж байсан боловч тухайн үүргийг хуулийн төслөөр өргөжүүлсэн байвал тэр хүрээнд хязгаарлан зардал тээгч этгээдүүдийн зардлыг тооцох болно. 
Хуулийн төслөөр зөвхөн шинээр бий болж байгаа үүрэг эсхүл өмнө нь хэрэгжүүлж байсан үүргийг өргөжүүлсэн үүргийн тухайн өргөжүүлсэн хэсэгт зардал тооцогдож байгаа тул бодит статистик болон хугацааг шууд ашиглах боломжгүй тохиолдолд аргачлалын 2.5.2 заалтад “тохиолдлын тоо нь тухайн үүргийг хэдэн хуулийн этгээдэд хүлээлгэж байгааг илэрхийлнэ. Ингэхдээ статистикийн тоо мэдээг ашиглах бөгөөд энэ талаар статистик тоо байхгүй бол баримжаалж тооцно”, 4.4.2 дахь заалтад “зарцуулах хугацааг тодорхойлохдоо бусад төрийн байгууллагад адил төстэй үйлчилгээ байгаа эсэхийг судалж, холбогдох мэргэжилтнүүдийн саналыг авах бөгөөд тэдгээрийн гүйцэтгэсэн ажил, үйлчилгээгээр баримжаалж тогтооно.” гэснийг тус тус баримтлан адил төстэй ажил, үйлчилгээнд зарцуулсан хугацаа, тохиолдлын тоог баримжаалан тогтоосон болно.
ХОЁР. ХУУЛИЙН ЭТГЭЭДЭД ҮҮСЭХ ЗАРДЛЫН ТООЦОО
Энэ хэсэгт Шүүх шинжилгээний тухай хуульд нэмэлт, өөрчлөлт оруулах тухай хуулийн төсөл батлагдсанаар хуулийн этгээдийн захиргааны байгууллагатай нийтийн эрх зүйн харилцаанд оролцох явцад тодорхой төрлийн үүрэг гүйцэтгэхийг хуулийн этгээдэд даалгасан буюу шаардсан бол үүний дагуу хуулийн этгээдэд үүсэх зардлыг мөнгөн дүнгээр тооцоолон гаргав.  
	Ийнхүү үүсэх зардлыг Монгол Улсын Засгийн газрын 2016 оны 59 дүгээр тогтоолын 4 дүгээр хавсралтаар батлагдсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал”-ын 2 дугаар зүйлийн 2.1 дэх хэсэгт заасны дагуу дараах үе шаттайгаар тооцоолно. Үүнд:
· Хуулийн этгээдийн гүйцэтгэх үүргийг тогтоох
· Хуулийн этгээдийн зардлыг тооцох
· Хуулийн этгээдийн зардлын тоон үзүүлэлтийг тооцох
· Нийт зардлын дүнг тооцож гаргах
· Хялбарчлах буюу зардлыг бууруулах боломжийг шалгах
· Хуулийн этгээдийн нэмэлт зардлыг тооцох
	2.1.ХУУЛИЙН ЭТГЭЭДИЙН ГҮЙЦЭТГЭХ ҮҮРГИЙГ ТОГТООХ:
	Шүүх шинжилгээний тухай хуульд нэмэлт, өөрчлөлт оруулах тухай хуулийн төсөл нь одоо хүчин төгөлдөр мөрдөгдөж байгаа Шүүх шинжилгээний тухай хуульд холбогдох нэмэлт өөрчлөлт оруулж байгаа бөгөөд уг төслийн хүрээнд хуулийн этгээдэд ямар үүргийг шинээр бий болгож байгааг тодорхойлж уг үүргийг гүйцэтгэхэд шаардлагатай баримт бичгийн агуулгыг тодорхойлсны үндсэн дээр зардлын тооцоог хийх болно. 
Үүний тулд Шүүх шинжилгээний тухай хуульд нэмэлт, өөрчлөлт оруулах тухай хуулиар хуулийн этгээдэд үүрэг хүлээлгэсэн заалт байгаа эсэхийг хуулийн төслөөс судалж үзэх шаардлагатай.
Шүүх шинжилгээний тухай хуульд нэмэлт, өөрчлөлт оруулах тухай хуулийн төслөөр хуулийн этгээдэд үүсэх зардлыг тооцоолох эхний алхам буюу хуулийн этгээдэд үүсгэсэн үүргийг тогтоох үед хуулийн төсөл нь хуулийн этгээдэд үүрэг үүсгээгүй байх тул цаашид зардал үүсгэх эсэхийг тооцоолох шаардлагагүй юм. 
Шүүх шинжилгээний тухай хуульд нэмэлт, өөрчлөлт оруулах тухай хуулийн төсөл нь хуулийн этгээдэд зардал үүсгэхгүй гэж үзлээ.
ГУРАВ. ИРГЭНД ҮҮСЭХ ЗАРДЛЫН ТООЦОО
Шүүх шинжилгээний тухай хуульд нэмэлт, өөрчлөлт оруулах тухай хуулийн төсөл батлагдсанаар иргэнд үүсэх зардлыг тооцоолохдоо дараах дарааллыг баримтална. Үүнд:
· Иргэний гүйцэтгэх үүргийг тодорхойлох
· Цаг хугацаа болон гарч болох зардлыг тооцох
· Тоон үзүүлэлтийг тооцох
· Нийт дүнг тооцож гаргах
· Хялбарчлах буюу зардлыг бууруулах боломжийг шалгах
3.1.ИРГЭНИЙ ГҮЙЦЭТГЭХ ҮҮРГИЙГ ТОГТООХ:
Энэ үе шатанд Шүүх шинжилгээний тухай хууль[footnoteRef:2]д нэмэлт, өөрчлөлт оруулах тухай хуулийн төслийг нэг бүрчлэн судалж хуулийн төслөөр иргэнд тодорхой үүрэг гүйцэтгэхийг даалгасан эсэхийг тогтоох юм.  [2:  “Төрийн мэдээлэл” эмхэтгэлийн  2023 оны 02 дугаар сарын 01-ний өдрийн 5 дугаарт нийтлэгдсэн.] 

Шүүх шинжилгээний тухай хуульд нэмэлт, өөрчлөлт оруулах тухай хуулийн төсөл нь хуульд хэсэг, заалт нэмэх тухай, өгүүлбэр нэмэх тухай, хэсэг хүчингүй болгох тухай гэсэн багц агуулга бүхий 3 зүйлтэйгээр бичигдсэн байна. Хуулийн төсөлд тусгагдсан нэмэлт, өөрчлөлтийн зарчмын шинжтэй асуудлыг тоймловол:
[bookmark: _Hlk177030963]Шинжээчийн үйл ажиллагаа эрхлэх зөвшөөрөл эзэмшигчид давтан сургалт зохион байгуулах, багц цаг хангуулах, дээрх сургалтыг зохион байгуулах болон төлбөрийн хэмжээг тогтоох зохицуулалтыг тусгах, одоо Шүүх шинжилгээний тухай хуулийн 5 дугаар бүлгээр зохицуулж байгаа шинжилгээний байгууллагаас гэмт хэргийн улмаас хүний сэтгэцэд учирсан хор уршгийн зэрэглэлийг тогтоож, дүгнэлт гаргах 85 гэмт хэрэгт Эрүүгийн хуулийн тусгай ангийн 20 дугаар бүлгийн 20.15 дугаар зүйлд заасан “Орчиндоо аюул учруулж болох амьтныг зохих хамгаалалтгүй байлгах” мөн хуулийн 28 дугаар бүлгийн 28.9 дүгээр зүйлд заасан “Байлдааны зэвсэг, галт хэрэгсэл, орчиндоо аюул учруулж болох бусад хэрэгсэлтэй харьцах журам зөрчих” гэмт хэргийг орхигдуулсан тул нэмэх, хуулийн 11 дүгээр бүлэгт заасан шилжилтийн үеийн зохицуулалтыг хүчингүй болгох зэрэг зарчмын шинжтэй нэмэлт, өөрчлөлтийг тусгасан  байна. 
Дээрх агуулгаас үзвэл иргэдэд хамааралтай зохицуулалт нь Шүүх шинжилгээний тухай хуульд нэмэлт, өөрчлөлт оруулах тухай хуулийн төсөлд дараах байдлаар туссан байна. Үүнд:
	№
	Иргэдэд хамааралтай зохицуулалт
	Иргэнд үүрэг үүсгэсэн эсэх

	1
	Хуулийн төслийн 11 дүгээр зүйлийн 13 дахь хэсэг нэмэх тухай:
“13. Шинжээчийн үйл ажиллагаа эрхлэх зөвшөөрөл эзэмшигч нь шүүх шинжилгээний төв байгууллагаас зохион байгуулах давтан сургалтад жил тутам хамрагдаж, тогтсон багц цагийг хангана.”
	[bookmark: _Hlk178787208]Шүүх шинжилгээний арга аргачлал, эрх зүйн зохицуулалтууд тодорхой цаг хугацаанд  өөрчлөгдөж байдаг тул шинжээчийн үйл ажиллагаа эрхлэх зөвшөөрөл эзэмшигчид давтан сургалт зохион байгуулах эрх зүйн зохицуулалтыг тусгасан.

	2
	Шүүх шинжилгээний тухай хуулийн 40.1 дэх хэсгийн “20.14 дүгээр зүйл /Хууль бусаар эм, биобэлдмэл, эмнэлгийн хэрэгсэл үйлдвэрлэх, импортлох, худалдах, түгээх/,” гэсний дараа “Эрүүгийн хуулийн 20.15 дугаар зүйл /Орчиндоо аюул учруулж болох амьтныг зохих хамгаалалтгүй байлгах/” гэсэн 23 дахь өгүүлбэр, “28.4 дүгээр зүйл /Бие биедээ захирагдахгүй цэргийн алба хаагчид харилцахдаа дүрмийн заалт зөрчих/,” гэсний дараа “Эрүүгийн хуулийн 28.9 дүгээр зүйл. /Байлдааны зэвсэг, галт хэрэгсэл, орчиндоо аюул учруулж болох бусад хэрэгсэлтэй харьцах журам зөрчих/,”
	Иргэнд үүрэг үүсгэсэн зохицуулалт байхгүй.


Аргачлалын 4.4.6-д заасны дагуу төрийн байгууллагын бодлогын шинжтэй зарим ажил, үйлчилгээ буюу дараах журмыг батлах чиг үүргийг хэрэгжүүлэхтэй холбогдох зардлыг тус тооцоонд тусгаагүй. Үүнд: 
· Хуулийн төслийн 11 дүгээр зүйлийн 14 дэх хэсэгт “Шүүх шинжилгээний мэргэжлийн болон давтан сургалт зохион байгуулах журмыг хууль зүйн асуудал эрхэлсэн Засгийн газрын гишүүн батална”
· Хуулийн төслийн 11 дүгээр зүйлийн 15 дахь хэсэгт “Шүүх шинжилгээний сургалтын төлбөрийн хэмжээг хууль зүйн болон санхүүгийн асуудал эрхэлсэн Засгийн газрын гишүүн хамтран тогтооно”
ДӨРӨВ. УЛСЫН ТӨСӨВТ ҮҮСЭХ ЗАРДЛЫН ТООЦОО
Монгол Улсын Засгийн газрын 2016 оны 59 дүгээр тогтоолын 4 дүгээр хавсралтаар батлагдсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал”-ын 4 дүгээр зүйлийн 4.1 дэх хэсэгт заасны дагуу дараах үе шаттайгаар тооцоолов. Үүнд:
· Төрийн байгууллагын гүйцэтгэх үүрэг буюу ажил, үйлчилгээг тодорхойлох
· Ажил, үйлчилгээг гүйцэтгэх хүний нөөцийг тодорхойлох
· Гарах зардлыг урьдчилан тооцох
· Зардлыг нэгтгэн тооцох
· Хувилбарыг нягталж, үр дүнг танилцуулах
4.1. ТӨРИЙН БАЙГУУЛЛАГЫН ГҮЙЦЭТГЭХ ҮҮРГИЙГ ТОГТООХ:
Шүүх шинжилгээний тухай хуульд нэмэлт, өөрчлөлт оруулах тухай хуулийн төсөл нь одоо хүчин төгөлдөр мөрдөгдөж байгаа Шүүх шинжилгээний тухай хуульд холбогдох нэмэлт өөрчлөлт оруулж байгаа бөгөөд уг төслийн хүрээнд төрийн байгууллагад ямар үүргийг шинээр бий болгож байгааг тодорхойлж уг үүргийг гүйцэтгэхэд шаардлагатай баримт бичгийн агуулгыг тодорхойлсны үндсэн дээр зардлын тооцоог хийх болно. 
Үүний тулд Шүүх шинжилгээний тухай хуульд нэмэлт, өөрчлөлт оруулах тухай хуулиар төрийн байгууллагад үүрэг хүлээлгэсэн заалт байгаа эсэхийг хуулийн төслөөс судалж үзэх шаардлагатай.                                                                                 
Шүүх шинжилгээний тухай хуульд нэмэлт, өөрчлөлт оруулах тухай хуулийн төслөөр улсын төсөвт үүсэх зардлыг тооцоолох эхний алхам буюу төрийн байгууллагад үүсгэсэн үүргийг тогтоох үед хуулийн төсөл нь төрийн байгууллагад үүрэг үүсгээгүй байх тул цаашид зардал үүсгэх эсэхийг тооцоолох шаардлагагүй юм. 
Шүүх шинжилгээний тухай хуульд нэмэлт, өөрчлөлт оруулах тухай хуулийн төсөл нь улсын төсөвт зардал үүсгэхгүй гэж үзлээ.

